
DIE GTV JAARVERGADERING

Die GTV Jaarvergadering is op 14 Junie 1983 te Krugersdorp 
meesterlik ontvang. Die twee aktuele voordragte wat daar gelewer 
is, verskyn in hierdie uitgawe.

Mev Ina Kruger van Hammanskraal wat die administrasie so 
bekwaam en met so veel toewyding behartig, het die dank en ap- 
plous van die vergadering ontvang.

Die Jaarvergadering het eenparig besluit om in die lig van in- 
flasie die intekengeld op ons blad na RIO p.a. te verhoog. Die koste- 
styging word betreur maar was onvermydelik.

DIE VOLGENDE UITGAWE

Die volgende uitgawe wil ons in besonder wy aan Luther wat 
500 jaar gelede aan die wêreld gegee is.

Waar die kerkhervorming gewoonlik in Oktober herdenk word, 
plaas ons die artikel van prof. Bennie van der Walt oor Rennaissance 
en Reformasie. Teoloë beskou dikwels kerklike gebeure in isolasie 
onder die fiksie dat kerklike gebeure en besluite ’’suiwer kerklik” 
en vry van kontemporêre politieke en ekonomiese ideologië be- 
paal word.

Die lewe is egter ’n eenheid. Reformasie beteken om gedurig 
hand in eie boesem te steek en te bepaal in hoeverre ons eietydse 
opvattings deur kontemporêre bewegings dan wel deur die Skrif 
bepaal word.

GELUKWENSING

Hartlik geluk- en seënwense aan prof. dr. J. J. (Fika) van Rens- 
burg wat ondertussen aan die Teologiese Skool Potchefstroom be- 
vestig is met die oog op dosering van Grieks aan voomemende predi- 
kante.

In die Skriflig betuig dank aan die uittredende Hoofbestuur van 
die GTV vir simpatieke steun en leiding en verwag dieselfde aange- 
name samewerking van die nuwe Hoofbestuur met dr. M. Venter in 
die stoel en dr. J. M. Vorster as sekretaris.




